
Така.
Арня кутско-
нын удалтоз 
творчество-
ен вырись-
ёслы, нош 

пумаз витьымтэ шорысь 
кинэн ке тодматскоды. 
Эшъёсыныды кусыпъёсты 
сӧриськыны быгатозы. 
Кыӵе ке конкурс сярысь 
ялон адӟиды ке, одно 
ик пыриське — вормисе 
потоды, со понна коньдо-
нэн пусъёзы. 

Ош.
Сюлмаськы-
тоз тазалык-
ты — дырыз 
дыръя эмчи-
лы вазиське. 

Тырше валаса сиськыны, 
спортэн эшъяське, тыр-
мыт изелэ. Йырысьтыды 
уз кошкылы уж сярысь 
малпан. Коньдонды тыр-
мымтэен, кин ке ватсаса 
уж утчано луоз. Но кизи-
лиос ало: эн секытомытэ 
улондэс, ӝоген ваньмыз 
тупатскоз. 

Кыктоос.
Матысьёсы-
ныды тугась-
кем кусыпъё-
сты тупалозы. 
Яратоно адя-

миеныды керетэмды уг 
поты ке, котькуд кылдэс 
чакласа вералэ. Гажанды 
тӥ понна ваньзэ лэсьтэ, 
нош тӥ солы алама карись-
коды. Арня шорын ужады 
ушъялозы, оло, коньдо-
нэн но пусъёзы. Тросгес 
серекъялэ, юнме шорысь 
куректонъёс эн малпалэ.

Кисло-кусло.
Пунэмъёстэс 
берыктыны эн 
вунэтэ, уксёдэс 
тус-тас эн каре. 
Азьланяз со 

асьтэлы ик бадӟым юрт-
тэт луоз. Кыӵе ке шуг-
секытъёсты кылдыку, ва-
зиське матысьёстылы, соос 
тӥледлы юрттыны котьку 
дась. Яратоно адямиды 
паймытоз, со шоры мукет 
синмын учкыны кутскоды. 
Эн алдаське. 

Лев.
Мылкыд-
ды ӝутскоз 
кунгожсьӧр 
кылэз дыше-
тыны. Кинлэн 

ке малпанэз быдэсмоз — кузь 
сюрес вылэ потыны удалтоз. 
Спортэн вырисьёс вожвылъ-
яськонын вормисе потозы. 
Улондэс умой пала вошты-
ны, азьлань вамыштыны 
эн кышкалэ. Вӧзады котьку 
луозы оскымон эшъёсты. 
Арнянуналэ ганяк кариське: 
ческыт пӧраське, кино учке. 

Нылмурт.
Азьтэмъ-
яськыны 
уз пӧрмы. 
Матысь 
адямиеныды 

кусыпъёсады маке валан-
тэмез, лушкемез вал ке, со 
шарае потоз. Уж дурады 
кивалтӥсеныды капчи-
ен огкыл шедьтоды, уже 
шумпотыса ветлоды. Адя-
миосты эн курлалэ, верам 
кылъёсты одно ик пелязы 
вуозы. Нылпиосыныды 
сюлмысь вераське.

Весъёс.
Тужгес ма-
тысь адями 
— кузпалды. 
Кылзэ солэсь 

верамъёссэ, дэмланъёссэ. 
Озьы гинэ кыӵе ке бадӟым 
уждэс пумозяз вуттыны 
быгатоды. Но арня пумын 
эшъёсыныды эн шулдыръ-
яське, матысь адямиды 
вожаны кутскоз. Кемалась 
сётэм кылдэс быдэстоно лу-
оды. Кин ке выль улон инты 
басьтыны малпаськоз.

Скорпион.
Огнады ка-
риськыса, 
улон-вылон-
ды сярысь 
малпаськем-

ды потоз. Азьлозэ тодады 
ваёды, малпаськоды, кытын 
янгыш лэсьтӥды. Арнялэн 
кыкетӥ люкетаз тазалык-
ты мылкыддэс куашкатоз. 
Кинлы та вакытэ операция 
лэсьтыны кулэ, эн сюлмась-
ке, ваньмыз умой ортчоз. 
Эн вунэтэ матысьёстылы 
жингыртыны.

Ыбылӥськись.
Йырдэс 

п о р о м ы -
тоз яратон. 
Ужен йырин 
али уз луы, 

тросгес дырдэс гажандылы 
висъямды потоз. Ужзэс во-
штыны малпасьёслы яке юр-
тъер басьтыны турттӥсьёслы 
шуд усёз. Арня пумын ог-
дыре трос юанъёсты, шуг-
секытъёсты сэрттоно луоды. 
Сюлэм куарадэс сакгес кылзэ, 
со тӥледыз уз алда. Тазалык-
тэс чакланы эн вунэтэ!

Сюрокеч.
Кызьы но кы -
тысь тросгес 
коньдон потто-
но — та сярысь 
уй-нунал 

малпаськоды. Матысь дыре та 
сюлмаськонды сэрт тӥськоз. 
Но эшъёстылэсь эн пунэмась-
ке. Трос воштӥськонъёс лу-
озы: кин ке туссэ, дӥсяськон 
манерзэ выльдоз. Тазьы улон-
дэс умой пала берыктоды. 
Супыльтӥсе кылемды уг поты 
ке, шыпыт улэ.

Ву кисьтась.
Та арня 
тӥледлы 
валантэм но 
кузь потоз, 
угось возь-

маськоды шутэтскон 
нуналъёсты. Быдэс ар ӵоже 
ужаса, жадемын — дыр вуиз 
шутэтскыны. Пиналъёсты-
лы саклык висъялэ: ӵош 
шудэ, пӧраське, инкуазе 
поталэ, пыласькыны ветлэ. 
Арлыдоослы пумит кылдэс 
эн вералэ. Документъёсын 
вырон пайда уз вайы.

Чорыгъёс.
Кузпалэныды 
кусыпъёсты 
кезьытгес 
вал ке, али 
ваньмыз 

тупатскоз. Эн кепыралэ ог-
огдылы яратэмды сярысь 
вераны. Тӥ валалоды, ма-
кем ӟеч кузпал шедьтӥды. 
Нош огназы улӥсьёслы 
сакгес кариськоно, вӧзады 
ик — ӟеч мурт. Мукет 
кунъёсысь адямиосын эн 
тодматске, соос тӥледыз 
юмоке вуттозы. 

15-тӥ—21-тӥ пӧсьтолэзе Шаркан
Тол бабайлэн юртэз

13-тӥ пӧсьтолэзе —
ёрослэн юбилеезлы 
сӥзьыса, «Шаркан 
ӝыт» ужрад. Кутсконэз 
17 часын. 0+

Ува
Праздничной площадь
13-тӥ пӧсьтолэзе — 
нылпиослы «Вау, лето!» 
шудон программа. 
Кутсконэз 11 часын. 0+

Сюмси
Шор площадь

13-тӥ пӧсьтолэзе — 
«Узы-боры» элькун 
фестиваль-конкурс. 
Кутсконэз 11 часын. 0+

Кизнер
Крым-Слудка 
черкогуртысь 

Ватка шур дурын
12-тӥ—13-тӥ пӧсь-
то лэзе — чорыганы 
яратӥсьёс понна «Вят-
ская чехонь» фести-
валь-конкурс. Кутско-
нэз 18 часын. 16+

Кез
Кулига черкогурт

13-тӥ—14-тӥ пӧсь-
то лэзе — старообря-
децъёслэн культура-
зылы сӥзем «Истоки 
КакиеМЫ?» улосвыл-
куспо фестиваль. Кут-
сконэз 12 часын. 16+

Ӟечкыласьком!

13-тӥ пӧсьтолэзе
80 арес тырме Грак 
ёросысь 21-тӥ ок-
тябрь нимо каргуртын 
вордӥськем генерал-
полковниклы, Уд-
мурт Элькунлэн дано 
кунмуртэзлы Сергей 
Маевлы. Со Афган, 
чечен ожъёс пыр по-
тэмын. Данъямын 
Горд Кизили (2 пол), 
«За военные заслуги» 
орденъёсын.

14-тӥ пӧсьтолэзе
60 арес тырме Ува 
ёросысь Муйбо гуртын 
вордӥськем Удмурт 
Элькунысь дано жур-
налистлы, Эрик Ба-
туев нимо премилэн 
лауреатэзлы Георгий 
Грязевлы.

Лыдпус

15-тӥ пӧсьтолэзе —
95 ар талэсь азьло 
кылдӥзы Алнаш но 
Яр ёросъёс.

ЧЫРЫ-ПЫРЫ

Вуза газет 
пыр!

Газетэ одӥг пол 
поттоно ялонлэн 

дуныз: 
5-10 кыл — 150 манет; 
11-20 кыл — 200 манет;
 21-30 кыл — 300 манет.

Ялонъёсты куто 
8-951- 195-37-65 
телефон номеръя.

Реклама

Ялон
Дом на разбор, брус, вывоз 
покупателем. Цена 300 ты-
сяч рублей. Малопургин-
ский район,  с. Ильин-
ское,  ул. Советская, д, 21. 
Т. 8-950-170-09-37

Адӟытон

Пермьысь суредъёс
Йӧскалык библиоте-
каын Пермьысь 
художниклэн-иллюс-
траторлэн Юлия 
Морохиналэн «Гра-
фика городов перм-
ских» (0+) адӟытонэз 
усьтӥськиз. 

Та выставка кылдӥз 
Пермьлы 300 ар тырмонэз 
пусъёнэн валче. Егит суре-
дась Ю. Морохина Пермь 
крайысь пӧртэм городъёсы 
пленэре потаз. Кык ар ӵоже 
со вуылӥз Пермь, Чердынь, 
Соликамск городъёсы но 
Ныроб каргуртэ. Кылсярысь, 
ӵапак Ныробын ссылкаын 
вал но татын ик быриз Рос-
сиысь нырысетӥ эксэйлэн 

Михаил Фёдоровичлэн ӵы-
жы-выжыез но Филарет па-
триархлэн выныз Михаил 
Романов. Гелевой ручкаен, 
тушен суредам но графика 
амалэн лэсьтэм ужъёс ась-
меды тодмато Пермь край-
ысь  вашкала юртъёсын но 
черкъёсын.  

30 суредэз адӟыса, тон 
син азяд пуктӥськод со ин-
тыосты, куд-огъёсыз тыныд 
туж тодмо но йӧто. Одӥг 
ласянь учкыса, автор туж 
ӝог но суп-сап  гинэ суреда 
кадь та юртъёсты. Котькуд 
гожын кыӵе ке дыртонэз-а, 
мӧзмонэз-а шӧдӥське. Му-
кет ласянь, со туж яркыт но 
шуныт возьматыны быга-
тэм та интыосты.

— Мон троссэ суредъ-
ёсме вакчи дыр куспын 
быдэстӥсько. «Чаляк зари-
совкаос» мыным кельшо. 
Куке, шуом, ужъёс вискын-а, 
транспорт возьмакуд-а, 
15-20 минутлы дугдӥськод 
но ручкаен кагаз вылэ 
пуктӥськод со чеберез. 
Озьы кылдӥзы та суредъё-
сы, кудъёсынызы тодмат-
скыны дэмласько тӥледлы 
но, — шуэ Юлия Морохина. 

Пермьысь усточилэн 
суредъёсыныз адӟытон 
Йӧскалык библиотекалэн 
фойеяз ужалоз гудырикош-
кон пумозь. 

________

Галина СЕМЁНОВА

